Шагаа байырлалының сценарийи
Айым чаазы,
Хунум эртези!
Эрги чылды удеп тур мен,
Чаа чылды уткуп тур мен.
Буура дег чыл эртти,
Бодаган дег чыл келди.
Чыл бажы келди,
Чылан кежи түледи,
Эрттип турар эрги чылым
Эртинезин хайырлазын!
Уткуп турар чаа чылым
Уттундурбас кежиктиг,
Ууттунмас буянныг болзун!
Эки чуве элбек болзун!
Багай чуве турбас болзун!
Албаты чонга аарыг турбазын,
Азыраан малга хамчык турбазын!
КУРАЙ! КУРАЙ! КУРАЙ!
Башкарыкчы: 
- Амыргын-на амыргын, арат чонум! Ыт-куш, думаа-ханаа сол-ла-дыр бе? Үстүү, ортаа аалдарның аныяктарын ойтулааштап чоруткан сураан дыңнааш, олар-биле маргылдаалап, чеченнежир сагыштыг чоруурум бо. Биеэгилерни көрдүңер бе, хайырааты? (Залдан бир башкы харыылаар: Бо-ла кезек мынаар, Дарганнарның өдээн долганып чоруп туржуктар)
- Адыр, оларны мен кончуг таптыг кедеп тургаш, аспактап алыйн. (Олурганнарны дескиндир кылаштааш,чугааланыр). Богда, биегэгилер мында хөглеп турган ышкажыңар чүл. 
Амыр-менди, хүндүлүг башкылар! Бо кайгамчык байырлалда 9 оолдуг Доктагана кадайның өдээн долганып, «Кырган-авам аптаразы» ортулукта чыглып келгенивис дээш өөрүп тур мен. Ынчаарга, Шагаа дугайында бичии медээден чугаалаптайн. «Шагаа»- бурун шагдан өгбелеривистиң найыры. Ооң ады дыка-ла чарт уткалыг. Шаг+аа= Шаг аазы дээн болгай. Азы болза Шагның чаазы. Чуртталганың чаа долганыышкыны, арыг амыдыралдың эгезин херечилээн частың башкы байырлалы - Шагаа! Ук байырлал тускай езу-чурумнарлыг, кезектерлиг. Ол чулерил? 
1. Шагаанын бүдүү айында сеткил-сагышты эдип-чазаар, чаагайжыдар, эки бодалдар болгаш ак сагыш-биле сүзүктээри, идик-хепти, аал-оранны арыглаары болгаш шагаа найырының аъш-чемин белеткээри.
2. Бүдүү хүнүнде тывалар өг-бүле азы төрел аймаа-биле хондур удувайн, тоолдажып, солун-чугаалажып, оюннар ойнап уткуп алыр турган.
3. Саңын салып, чолукшуп, ак ай дургузунда эки үүле кылып, аалдажыры.
Бо езулалдар амгы үеге чедир сагыттынып чорууру өөрүнчүг.
Шагаа- улус чоннуң төөгүден байырлалы.
Шагаа – эргилип кээр чаа чылдың езулалы.
Байырлалывыстын аксын ажыдып бээри-биле Елена Даваажааевнага сөстү бээлиңер. (башкы сос алыр)
[bookmark: _GoBack]Үе-дүптен бээр тывалар бойдус-биле чолукшужар, аңаа хундуткел кылдыр саң салыр чанчылдыг. Саң салыры дээрге огнун эр ээзинин бодунун болгаш ог-булезинин мурнундан Дээр Ада болгаш Ие Чер-биле чолукшулгазы, чажыт сымыранныг чугаазы болур. Ынчангаш ортулукта эр хиндиктиг малчыннарны ак чемивистин дээжизин оргуп, санны салыпкаш кээрин диледивис. 
Ынчангаш, хундулуг мурнакчы малчыннарывыс, Шагаавыстын оюн-тоглаа кезээнче киреринин бетинде 2 ангы болукке чарлып алыылынар. (Чаштынып ойнаарда ышкаш 2 -2 кылдыр ускеш, чугаалаштырыптар)
Башкарыкчы:
Үе дүптен өгбелерниң
Өндүр чараш угаадыы боор
Үлегерлер, чечен сөстер
Өткүт-өткүт чаңгыланзын! (Үлегер домактар тыптырар)
Алтай, Саян ашсымза-даа
Арбуз-капус чизимзе-даа
Тыва кижи толу ындыг
Тыва чемим чиксей бээр мен.
(2 шулук бергеш, аялга чогааттыргаш, ырладыр)
Кажык 
Кажык бо-дур, топтап кор даан,
Каш-каш янзы хевирлиг-дир?
Тура душсе, аъдын ол-дур,
Турбас, арбас Оялан-дыр.
Ойта душсе, инээн ол-дур,
Оъттап чору – чаажын кор даан.
Дашкаар душсе, ошкун ол-дур,
Даштар кырлап турарын кор.
Ишкээр душсе, хоюн ол-дур,
Ии дадай, семизин кор.
Корбес сен бе, хензиг кажык
Ковей янзы -  каш чузун
Малывысты дурзуленген
Магалыг аа, хуулгаазын аа? (Дорт берге)
«Чылгычылар»
Эзертевээн эмдик малды
Эзертезе кандаай чувел
Чагаалашпаан чараш-биле
Чагаалашса кандыг ирги.
«Тевек»
Теве каапкаш, чинней каапкаш
Кызыл-чиннеп, ундуржуулу
«Кожамык»
Кожамыкка кончуг-ла мен
Кожа дырттып салыр-ла мен
Кожундакка хоржок-ла мен
Хокпайтып-ла каар-ла мен.
«Сагынгырлар, тывынгырлар» (Уштээн одуруглар)
«Кажык долгандыр сам»
«Узун-тыныш»
«Тывызыктар мөөрейи»
«Соонда кым?» - деп айтырарга
Чоокшулатпас чуу деп оюн? (Аскак Кадай)
«Моге девии»
«Кырган-авам аптаразы» ортулуунун могелерин дорже чалап тур! 
Алдан дорттун чириин дуглаар, 
Алдар аттыг эзирлерни!
Чааннарнын, кучутеннин
Чараш девиин корээлинер!
«Сумо»
«Баг дырттар»
Кадар оъттуг тайгаларда
Казыранын семирээнин
Казыранын судун ишкеш
Кадайларнын семирээнин.
Изиг оъттуг тайгаларда 
Инектернин семирээнин
Инектернин судун ишкеш
Ирейлернин семирээнин
«Челер ой»
Ойтулааштап, самнап чораан огбелеривистин чанчылдарын сагып, бугудени тыва чоннун самы – «Челер ой»-же чалап тур бис!
Башкарыкчы:
Шагның аазы чаагай чолду сөңнээр болзун! Курай, курай, курай!







